
 
Ausschreiwung vun enger neier LUX QF3 TRAINER-AUSBILDUNG 

 
An Zesummenaarbecht tëschent der INAPS an der FLTT 

 
Du wëlls Trainer, Coach oder Betreier am Dëschtennis ginn a Kleng a Grouss d' Freed un Dengem Sport 
vermëttelen? Da bitt sech elo d’ Geleeënheet fir mat enger Ausbildung unzefänken. Esou eng 
Trainerausbildung fängt un mat enger Ausbildung um Niveau LUXQF3 (formation initiale de base, fréier 
als cycle inférieur oder C-Lizenz bekannt). 
 
D’ Vertrieder vun der FLTT an der Commission des Programmes hunn zesumme mat de Verantwortleche 
vun der INAPS op der Grondlag vun der Convention de coopération cadre vum 22.2.2023 de Programm 
ausgeschafft, deen an der Convention de coopération spécifique vum 25. September 2024 festgeluegt 
ginn ass.  
 
D’ Ausbildung zum LUXQF3 Dëschtennistrainer besteet aus 3 Deeler (parties) 

- Partie commune, déi fir all Sportaarte gëllt a vun den Ausbilder vun der INAPS assuréiert gëtt 
- Partie spécialisée (spécifique), déi spezifesch op den Dëschtennis ausgeriicht ass an déi aus 3 

Moduler besteet 
- Partie pratique: Wien d’ partie spécialisée an d’ partie commune bestan huet, kann an der 

leschter Phase seng praktesch Ausbildung am Beräich vum Dëschtennis ofschléissen.  
Wien all d’Partien besteet, kritt dann de Brevet d’Etat LUXQF3. 
 
Dir fannt déi genau Programmer vun der partie spécialisée a vun der partie pratique ënnen an der 
Annexe. 
 
D’ partie spécifique ass och an 3 Moduler agedeelt: 
 
Den 1. Modul (M1 Kids’ Coach), deen 12 Stonnen ëmfaasst, gëtt 3mol ugebueden, fir de Bedürfnisser an 
Disponibilitéiten vun den Interessenten beschtméiglech entgéintzekommen. 

- eng Kéier a Kombinatioun mat engem Regionalléiergang zu Réiden (30.+ 31. Oktober 2024) 
- eng Kéier an der Sportshal A Wellems zu Canach (2.+3.Januar 2025) 
- an eng Kéier a Form vu Kombinatiounen vu Scéancen um Freidegowend a Samschdeg moien 

tëschent dem 10. an 18. Januar 2024. 
Dir hutt also d’ Wiel tëschent dësen 3 Angeboter. 
 
Och fir d’ partie commune kann ee wielen tëschent de verschiddenen Angeboter (z. Bsp. 
ënnerschiddlech Sproochen) vun der INAPS. 
Si besteet aus 3 Coursen:  

- Lëtzebuerg lieft Sport - 16 Stonnen 
- Good people, good places and good programs – 16 Stonnen 
- Values in sports – 8 Stonnen (online) 

 
Déi weider Deeler vun der partie spécifique, de Modul 2 (La pratique du Tennis de table – 25 Stonnen) 
an de Modul 3 (Didactique et méthodologie de la formation en Tennis de table – 17 Stonnen) ginn dann 
1mol ugebueden an der Zäit tëschent Ufank Februar an Enn Mee 2025. 



 
 
Viraussetzunge fir d’ Umeldung sinn  

- e gültegen certificat médical, datt een apte ass fir Sport ze maachen, sou wéi e vum service 
médico-sportif ausgestallt gëtt. 

- eng préinscriptioun iwwer deen eegene Myguichet 
- Bezuelen vun den droits d’inscription 
- De Mindestalter ass prinzipiell ob 14 Joer festgeluegt, allerdings kann een sech awer eréischt 

mat 17 Joer fir d’ partie pratique umellen. Den Examen vun der ganzer Formatioun LUXQF3 an 
den entspriechenden Diplom kann een eréischt mat 18 Joer kréien. 

Mir maachen e besonneschen Appel un all déi Leit, déi schonn e Kids’ Coach gemaach hunn, fir mat hirer 
Ausbildung a Richtung LUXQF3 weiderzemaachen.  

Dir fannt d’ Nimm vun deene Leit, déi sech och schonn bei der INAPS activéire gelooss hunn an dofir och 
elo schonn eng gülteg LUXQF1 Lizenz hunn, am neien Annuaire op der Säit 32-33 an der Lëscht Brevet 
d’État LUXQF1 (Kids’ Coach). Doniewent gëtt et op der Säit 34 d’Lëscht vun deenen, déi zwar schonn e 
Kids’ Coach gemaach hunn, sech awer nach net activéire gelooss hunn. All des Leit sinn also vun dem 1. 
Modul Kids’ Coach entbonnen. Déi di sech awer nach net bei der INAPS activéire gelooss hunn, mussen 
dat nohuelen, wa si gläich beim Modul 2 vun der partie spécifique wëllen asteigen.  

Informatiounen iwwer d’ Umeldung fannt dir op https://inaps.public.lu/fr/support/recherche-
formation.html. Do gitt dir dann op d’ “Formation de base LUXQF3 Entraîneur de tennis de table” a clickt 
“s’inscrire” un! Fir déi weider Prozedur vun der Umeldung haalt dir iech un d’ Informatiounen um Site 
vun der INAPS. 

Verpasst d' Geleeënheet net a schreift iech an. A wann dir nach Froen hutt, da kontaktéiert d’ 
Sekretariat vun der FLTT oder de Philippe Moulin iwwert d’ Nummer 691 320 553 oder iwwer Mail 
pmoulin@fltt.lu. 

 
Commission des Programmes vum Dëschtennis an der INAPS (Institut National de l’Activité Physique et 
des Sports) : 
Henri Dielissen   Romain Sahr  Jeff Haliniak     Tom Schmit  
 
Chargé de formation et de développement – tennis de table: 
Philippe Moulin 
 
Sportdirektor FLTT 
Heinz Thews 

